
Au di Sand.
Dert vorne hei mir di ibuddlet.
Weisch no?

Nei.

Du hesch di iiberhoupt nimm chénne bewege.
Weisch no?

Nei.

Und dert si mir id Wiue inegsecklet.
Du und ig.

Eifach dri.

Weisch no?

Nei.

D Esther isch fasch diredriiht.

Het tis a d Arme zum Wasser usegrisse.

Und dert dne isch aube dr Glacéwage gschtange.
Und witer hinger.

Irgendwo.

Hei mir Gises Ziut ufgschlage.

Und nir isch s so uhueri cho gwittere ir Nacht.
Mir si hingere gsecklet i Sand.

Hei ire Ruine tibernachtet.

Wos gwimmlet het vo Chatze und wiude Hiind.
Weisch no?

Ir Nacht wo d Esther isch gschtorbe, isch dr im
»Driiegg« gsi, zdme mit em Sergey.

Si si im Fumoir gschtange, hei toggelet und Plastig-
pfile Richtig Dartschibe gschosse.

Sergey und ir ar Bar.

Bi dim einte Meitschi, hinger em Zapthane, mit
dene rotleche Haar.

A uhuere Schuss ... Ar het sich grad e chli verliebt
isi.

Ar hit sogar fasch 6ppis zu ihre gseit.

Aber nir isch d Ronnia ine cho und hinger ihre d
Ines.

D Ines.
Woaunderschon isch si gsi.

D Ines und ...

Villech geit ja widermau 6ppis, het dr dinkt, werum
nid?

Si kennt jedi Fasere a mir.



I kenne jedi Fasere a ihre.

Und mir miiesste ja nid grad wider zimezugle.

D Ines und dr Sergey hei sich umarmet.

D Ronnia het ihm ds Miuntschi uf d Backe driickt.
D Ines het gschmockt wi si immer schmockt.

D Ines und dr Sergey si ga tanze.

D Ronnia ou.

Ar nid.

Ar isch ar Bar blibe. Het sich e Whisky bschtellt.
As het nid funktioniert.

Ar wartet druf, dass oppis passiert.

As passiert niit.

Ar het e Plastigpfil Richtig Dartschibe gschosse.

Verabschidig vor em »Driiegg«.

Dr Sergey und d Ronnia hei witer woue zur Chugle.
D Ines het hei woue.

Ar ou.

Si het gschwanket und glallet.

Ar het gschwanket und glallet.

Si het dr Huusschliissu us ihrer Handtische griiblet.
Ihri Wohnig isch chli und éng.

Si isch a ds Stubefanschter gschtange.

Het sich 4 Zigi aztindet.

Ar isch diir ihri Chuchi gloffe, diir ds Schlafzimmer
dar d Stube.

Aues isch ihm vertrout gsi, jedes einzelne Bild a di
Wiind het ir kennt.

Ar het se gfragt, 6b ir se dorf umarme.

Si het gseit: Wenns muess si.

Ar het se probiert z kiisse.

Si het gseit: Lieber nid.

I liebe di nid.

Und i ha ou nie.

I bi nume mit dir zime gsi, witu i Angscht gha ha
vor em Elleinisi.

Ar het d Badzimmertiire ufgmacht.
Se hinger sich zuezoge.

D Wohnigstir.

D Huustr.

Ar isch uf dr Strass gschtange.

Zwische re Strasselampe und emene Ghiiderchiibu.

I ha nie begriffe, was ds Einte mit em Angere su z
thd ha, het er dinkt.

Und: hitte ja nid grad wider miesse zimeziigle.

D Chugle isch vou gsi.

Am Drt am Morge fufzd Stutz Itritt.

Ar het sich a d Wand glehnt.

Vor sich stehends, rouchends, tanzends Vouk.
A uhuere Lirm.

A uhuere Rouch.

As uhuere Gschtungg us Glider und Haar.
Das bringts doch nid, het ir sich dénkt.

Isch use.

Aber chuum duss, het ir sich uf em Absatz driiht,
isch zriigg i Rouch.

Isch nib em Toggelichaschte gschtange.

Het zuegluegt, wi si toggele.

Het siuber toggelet.

Zime mit emene Punk.

Dr Chaschte isch schreg gsi, chlibrig, versiftt.

Ds erschte Spil hei si verlore.

Nir hei si gwunne, richt lang nume no.
Das het ne gliicklech gmacht.

Aber nir hei si verlore.

Gige ne Riis mit grilene Haar und gige ne Frou mit

rote Zopf.

Ar isch vor dr Pissrinne gschtange.

Nibe mene Typ.

Viu chliner wi ér.

Ar het probiert z bisle.

As isch nid gange.

Ar isch vor em Lavabo gschtange.

Ar het sini Hind am Hosebode trochnet.

Ar isch zriigg ine, isch uf e Bithnirand ghocket.

Het id Mingi gluegt, a di eint Monch dinkt uf
dim Plakat, di wo bronnt het, im Schnidersitz.

A Siddhartha.

A Hermann Hesse.

Hesses Churzgschicht iiber ne Wouf.

E komplett usghungerete Wouf.

Vo irgendwelchni Hillbillis diire Jura gjagt.
Sich aagschosse diire Schnee schleppt.
Zimebricht.

Sich zdmerout.

Winer i sine letschte Zug ghort, wi d Dorfbewohner
ndcher chome.

Thres Gegrole und Gejohle.

Winer stirbt.

Ar isch igschlaafe.

Ufgwachet.

Dirikt vor sich di verschwummnigi Mingi.
Si tanze.

Si sich am verrinke.
Am umeschtah.

Am loufe.

Schlingle sich zwiische de Tanzende, de Verrinkde,
de Umeschtehende diire.

Ganzi Gruppli.
Im Ginsemarsch.
Rouke.

Suufe.

Ar het tanzet.

Mit ere Frou, wiiss agleit und chugurund, i guete
Chopf grosser aus r.

Si si sich noch cho.
Ihre Gruch parfumiert.
Thre Korper weich.

Si het si Chopf zwiische ihri Briischt driickt.

